
Денсаулықты сақтаймыз – өзімізді 
баптаймыз  

Адам баласы жер
бетіне пайда
болғаннан   бастап ау-
рудан алыс
б о л м а ғ а н .
Н а у қ а с т а н ғ а н
адамның ем алуы
үшін дәрігерге
жүгінуі  жылдар
бойы  бұзылмай  келе
жатқан  құбылыс.
Иә, жер бетінде
д ә р і г е р л і к
мамандықтан абы-
ройлы, құрметті
мамандық жоқ-ау.
Бірақ оның

құрметінің  салмағы қаншалықты ауыр болса, жауапкершілік жүгі де соншалықты
ауыр. Сондықтан кез келген адам ақ халат киіп, ант қабылдап, адам жанын ажалдан
арашалай алмайды.  Дәрігер болу үшін науқасқа ем беріп қана қоймай, оның жанын
түсінетін, жылы сөзімен дем беретін маман иесі болуың керек. Сонда ғана дәрігер
атағын абыроймен алып жүруге мүмкіндік туады. Қызығы мен шыжығы қатар
жүретін осынау маңызды салаға бүкіл өмірін арнап келе жатқан абзал жандар
қаншама.

Солардың бірі, әрі бірегейі ҚР  «Шапағат» мемлекеттік орденімен марапатталған,
ҚР Денсаулық сақтау министрінің бұйрығымен арнайы төсбелгімен,  дипломдармен,
облыс, аудан әкімінің құрмет грамоталарымен, алғыс хаттарымен марапатталған жер-
лес ақ халатты абзал жан - Төлеубаев Амангелді Әбілдәұлы.

Амангелді Әбілдәұлының медицина саласында 40 жылдан астам еңбек өтілі  бар.
«COVID-19» пандемиясы кезінде өз өмірін қатерге тігіп,  жұқпалы аурулардың ең
ауыр түрлерінің алдын алып, өлімді азайту үшін шұғыл шаралар қабылдап,
науқастарға шұғыл көмек көрсеткен білікті дәрігерлердің бірі.

Ақпан айында аудандық жасөспірімдер кітапханасы адалдық алаңы «Парасат жолы»
орталығы аясында  аудандық орталықтандырылған  аурухананың жұқпалы аурулар
дәрігері, өмір жолын бір салаға сарп етіп жүрген жерлесіміз Амангелді Әбілдәұлымен
«Денсаулықты сақтаймыз – өзімізді баптаймыз» атты сұхбат жүргізді.  
«Еңбек» деген ұлы сөздің құдіретін өнегелі өмір жолымен дәлелдеген дәрігер сол
жолда кездескен  қиындық пен қарбаласқа толы сәттерінен сыр шертті.

Мағыналы сұхбат барысында халықтың ықыласына бөленіп жүрген Амангелді
Әбілдәұлы, тек ерінбей еңбек еткен адам түбінде өз мақсаттарына жететінін,
еңбекқорлықты, адал еңбекті бағалай білген адам ғана құрметке бөленіп, мол табысқа
қол жеткізетінін айтып өтті. Жас ұрпаққа айтар ақыл-кеңесі де аз болған жоқ. 
Жалпы, медицина қызметкері болу адамға «жарық сыйлау» деген сөз іспетті.

Сондықтан, тек ісімен ғана емес жүрегімен емдей білетін  Амангелді ағамыз сияқты
өз ісіне адал ақ халатты абзал жандарымыз көп болса екен деп тілейміз.

Туғанбаева Құралай,
аудандық жасөспірімдер кітапханасының меңерушісі                  

Оқушылар ақын жырын жатқа оқыды 
Ақтайлақ негізгі орта

мектебінде  Мұқағали
Мақатаевтың туған
күніне орай оқушылар
арасында  «Жырлайды
жүрек» сазды кеші
ұйымдастырылды.

Кеш барысында
ақиық ақын,  артына
айрықша  өшпейтін із
қалдырған Мұқағали
Мақатаевтың өмірі мен
шығармашылығына
шолу жасалып, әндері
мен поэмаларымен та-
ныстыру өтті.

М.Мақатаевтың өлеңдері мен әндерін  оқушылар  жатқа айтып, өзара жарысқа түсті.
Жеңімпаздарға  алғыс хаттар табысталып, марапатталды.  

Нұргүл  Искакова,
Ақтайлақ негізгі орта мектебінің кітапханашысы 

Ана- өмір гүлі!
Тоғанбай әулетінде 5 баланың ортаншысы болып  Ме-

йізбала апамыз 1947 жылы Жаңаарқа ауданы, Атасу сов-
хозында дүниеге келген. Әкесі Тоғанбай анасы
Рахымберлина Інкетай   Атасу ауылында колхоздастыру
кезеңінде белсенді жұмыс жасап, өмірбойы бақташы,
сауыншы болып еңбек еткен жандар. 

Мейізбала Тоғанбайқызы  Атасу колхозындағы орта
мектепті 1962 жылы аяқтап, 1965 жылы бұрыңғы
Дружба совхозына қарасты Ақтүбек бөлімшесінде элек-
тромонтер болып жұмысқа орналасады. Отбасылы, ба-
лалы- шағалы болып еңбекпен қатар балаларын
жеткізіп, тәрбиелі етіп өсірген ана еңбектен қол үзген
емес.  Жастайынан еңбектің қиындығына мойымаған
ана  1973 жылы Атасу совхозында сауыншы болып

жұмысқа араласады. Сауыншы болу  ңай жұмыс емес. Тазалық қатты қадағаланып, ептілік
пен шапшаңдық сыналатын бейнетке толы  жұмыстың бірі  Совхоз сауыншылары заман
көшіне сай  жаңаша үрдіске арналған сауын тоқ аппаратымен қамтылады. Сауын аппараты
келгенде іске қосушылардың арасында алғашқы болып қолға алғанда Мейізбала апа. 
Еңбегі бағаланып,  қатарластары арасында озат сауыншы атанды. Аудандық “Жаңаарқа”

газетіне сұхбат беріп,  “Үздік сауыншы” атанып,  мақтау грамотасына ие болады. 1976
жылдан Дружба совхозында (қазіргі Байдалы би ауылы) совхоз тарағанға дейін, яғни, 1994
жылға дейін аспазшы болып жұмыс жасап, ел алғысын алды. 

Қазіргі таңда, өзінің туып- өскен ауылында бейнетінің зейнетін көріп, өсірген ұл-
қыздарының қызықтарын қызықтап, Алланың берген балаларынан сегіз немере, тоғыз
шөбере сүйіп отырған ақ жаулықты ана.

Күні кеше бір әулеттің аяулы келіні  атанған Мейізбала апа бүгінде сол әулеттің  әжесіне
айналған. Ұрпақ жалғастырып ұл мен қызды  тәрбиелеген аяулы жанға балалары дән риза.
Ел анасы атанған еңбекқор жанға  айналаңызға нұрыңызды шашып, аналық баққытқа ке-
неліп жүре беріңіз деймін.

Айгүл Колобаева,
Байдалы би ауылы

Жаңа кезеңге - Жаңа реформалармен!
САЯСИ РЕФОРМАЛАР: ЖАҢАРУ

БАСПАЛДАҚТАРЫ
Қазір елімізде сайлау додасы қызып келеді. Бұл бұрынғы сайлаулардан өзгерек болып

жатқаны кімге де болса айқын сезілуде. Бірақ, сөз бұл туралы емес, сол сайлау жүйесіне
енгізілген өзгерістер туралы болмақ.
Ел Президенті Қасым -Жомарт Тоқаев  Мәжіліс пен мәслихаттарды партиялық тізіммен

жасақтауда жастар, әйелдер мен мүмкіндігі шектеулі азаматтарға арнайы квота белгілеу
туралы бастама көтерген еді. Қазір сол бастаманың  нақты іс жүзіне асқанын көзіміз көріп
отыр. 

Сайлау алдындағы үгіт -насихат жұмыстары  БАҚ-тарда , әлеуметтік желілерде жан -
жақты көрсетіліп жатыр. Солардың қайсысын қарасаңыз да аталған топтың өкілдерін
байқауға болады. Бұл тек бір ғана партияға тән көрініс пе? Жоқ. Барлық партиялар сол
талапты қатаң сақтап жүргенін көргенде Президенттің бастамасы тектен -тек
айтылмағаны да, кейін Заң талабына айналмағаны да өз -өзінен түсінікті болып шыға ке-
леді.  Қоғамдағы әртүрлі топтардың  бір ортадан  табылуы біріншіден, халықтың бірлік-
ынтымағын  нығайтады, екіншіден, бұрын тасада қалыңқырап жүретін топтардың
өкілдерінің бойларындағы азаматтық сезімдерін күшейтеді. Ал, үшіншіден,  ертең олар
мәжіліске немесе мәслихаттарға барған кезде өздері шыққан топтың  тиісті проблемала-
рын басқалардан терең білгендіктен, сол мәселелерді жиі көтеріп және қорғай да біледі.
Міне, мұндай өзгеріс енгізудің түпкі мақсаты қайда жатыр? Сондықтан, мұны жай ғана
енгізіле салған өзгерістер десек, қателесеміз. Не үшін керек болғанын және пайдалығы
қандай екенін айтып отырмыз.

Шынында да, айталық, осыған шейін мүгедек жандардың сайлау додасына тартылғаны
есімізде жоқ. Мүмкін, жекелеген округтер арқылы ертеректе сайлауға қатысқан да шығар.
Бірақ, біздің елімізде соңғы рет мажоритарлық жүйе арқылы депутат сайланбағалы да
ширек ғасырға жуықтап қалды ғой. Сол уақыттары партиялық тізімге оларды да енгізіп,
мәжілістен, мәслихаттан орын бергенде қайтер еді? Сол жіберілген қате -кемшіліктердің
бірін ел Президенті жөндеді. Бұл елдің көңілінен шығып жатыр. Әсіресе, аталған топтың
өкілдері дән риза. Ендеше, жүргізіліп жатқан реформалардың елімізді түбегейлі
өзгерістерге бастайтындығына неге сенбеске?

Абдолла Дастанов,
"Шындық" қоғамдық бірлестігінің төрағасы

Спорт
Үстел теннисі

Ауданымызда  бұқаралық спортты  дамыту, аудан тұрғындарымен   салауатты  өмір сал-

тын қалыптастыру және насихаттау   мақсатында  үстел теннисінен Гүлнар Шаханова
атындағы ІҮ  аудандық ашық  турнир өтті. 

Турнирге 32 адам  қатысты.  Қыздар арасынан 1 орынды Ұ.Кегенбай (Ағадыр кенті), 2
орынды А.Абдрахманова (Жаңаарқа), 3 орынды А.Алтынбаева (Жаңаарқа) алды. Ынталы
ауылынан келген  Жұматай Жансая мен Нұрсая жарысқа белсене қатысты. 

16 жастан 40 жасқа  дейінгі аралықта ұлдар арасынан  1 орынды С.Шпякин,
(Қарағанды), 2 орынды  Д.Сәлкенов (Жаңаарқа), 3 орынды А.Игембек (Жаңаарқа) алып,
Ж.Аманжол мен М.Қаракекілов белсенді қатысты. 40-тан жоғары  жас  аралығында 1
орын Ж.Жукушев (Қарағанды), 2 орын Ж.Дүйсенбеков (Ағадыр),3 орын А.Масколенко
(Қарағанды), С.Абдрахманов пен М.Ахметов белсене қатысты.  Осы жарысқа ардагерлер
73 жастағы Е.Аманбаев (Ағадыр), Е.Абдимбеков (Жаңаарқа) қатысты. 

Өз тілшімізден

